
33. Johelis Prophetia clarescit
AnonymusPiae Cantiones 1625

Venite exultemus, ad templum adoremus;
Laudando personemus, sic Annae jubilemus,
In Bethlehem dum nascetur, a joachimo ducitur,
Ferens laudus titulum, super omne seculum.
O domus...

De Nazareth natalis, ortusque Galilaea,
Vix Joachimi aequalis, habetur in Judaea,
Vixit regulariter, uxor Anna pariter,
Deus est propitius, comes individuus.
O domus...

Secundum carnis jura, sunt steriles natura,
Vota vovent votiva, sed uxor primitiva,
Si daretur parere, promittunt traducere,
Hanc Dei servitio, prolem de conjugio.
O domus...

Note:
The print lacks the flattened B signature. This seems to be a printing error.

Affectus optativus, consequitur Effectum,
De fonte surgit rivus, propter nostrum defectum,
Dum Maria nascitur, fonte rivus oritur,
Placent dum psalteria, laeta puerperia.
O domus...

O Jesu miserere tu vilibus vermiculis,
Nos jube congaudere, in futuris seculis,
Ubi laeta secula, non mortis umbracula,
Demus post excubias, tibi Deo gratias.
O domus nuptiarum, O Anna quam &c.

